
Stari mezar u Donjoj
Lohinji

U clanku se donose podaci o starom muslimanskom me-
zaru na lokalitetu Svatovsko greblje u Donjoj Lohinji. Me-
zar je oznacen kamenim niSanima, koji se po svojoj ma-
sivnoj formi, te arhaicnim ornamentima mogu datirati u
rano razdoblje osmanske uprave, odnosno prva desetljeca
islamizacije.

Kljucne rijeci: Donja Lohinja, Svatovsko greblje, stari
mezar, niSani, ornamenti, XVI. stoljece.

U Donjoj Lohinji, na lokalitetu poznatom kao Sva-
tovsko greblje, sacuvan je jedan stari mezar sa nianima
koji se isti¢u svojom masivno$c¢u i arhai¢no$céu. Mezar
se nalazi na juznom ulazu u Lohinju, u mahali Smaji-
Ibasi¢i - tacnije, izmedu Smajilbasi¢a i Ahmeta$a, na
zemlji$tu zvanom Lucice, na blago izdignutoj povrsini
na lijevoj obali Lohinjske rijeke Uzi lokalitet mezara u
narodu se naziva karakteristicnim imenom “Svatovsko
greblje”. U dosadasnjoj literaturi ovaj mezar nije eviden-
tiran niti opisan.

Uzglavni nisan je kvadratne osnovice, sa lijepo izve-
denim turbanom; uznozni nisan je pravokutne osno-
vice, a zavr$ava se na dvije vode. Visina ni$ana je oko
150 cm, dok razmak izmedu njih iznosi nesto vise od 2
metra. Oba su izradena od kvalitetnog kre¢njaka i, izu-
zev manjih o$tecenja nastalih zubom vremena, dosta su
dobro oc¢uvani. (slika 1)

Na uzglavnom ni$anu se uocavaju ukrasi izvedeni u
plitkom reljefu. Na ¢eonoj strani je prikaz sablje; na su-
protnoj strani je isklesan noz, dok je na lijevoj strani pri-
kaz okruglog diska, koji je po sredini ukrasen dvostru-
kim cik-cak vijencom. (slika 2) Na uznoznom ni$anu,
sljeme je takoder reljefno ukraseno. (slika 3)

Na vrhu turbana opaza se udubljenje, koje ¢esto nala-
zimo na starijim ni$anima, odnosno mezarovima koji su
i kultna mjesta; ono je namijenjeno ostavljanju sadake

ili sakupljanju ki$nice radi lijeka. (slika 4) U
narodnoj tradiciji, ovaj mezar je Stovan kao
kultno mjesto, na koje se ostavljala sadaka.

Mjesto na kome se nalaze ni$ani naziva se
Svatovsko greblje; samo ovo ime ukazuje da
se tu u proslosti vjerovatno nalazilo vi$e me-
zarova. Sama parcela je, koliko se pamti, bila
u privatnom vlasnistvu. Po kazivanju Zaima
Sestana (rod. 1938.), najboljeg Zivuéeg po-
znavaoca proslosti i tradicije Donje Lohinje,
ova njiva je starinom bila u vlasni$tvu Mujage
Smajilbadi¢a, cuvenog zemljoposjednika.
Za Mujagu se, inace, pripovijeda da je imao
preko 5000 duluma zemlje; drzao je Skugri¢
kod Gradadca, a bio je i vlasnik jednog hana
u gracanickoj ¢arsiji. Njiva je kasnije promi-
jenila vi$e vlasnika, a danas pripada familiji
Becarevié. Svi vlasnici i obradivaci zemlje na
njivi su, bez obzira, pazili da ne ostete niSane.

Iz kojeg vremena potjece ovaj mezar?

Sa dosta vjerovatnoce moze se ustvrditi da
je dosta velike starosti i moze se datirati u sta-
rije razdoblje osmanske uprave, mozda ¢ak i
prva desetljeca islama na ovim prostorima.

Svojom masivno$c¢u, arhai¢noscu i orna-
mentikom ovi nadgrobnici, po svemu, od-
govaraju onom najstarijem tipu niSana ka-
kve nalazimo na podrucju Bosne, a koje je u
posebnoj studiji obradio na$ ¢uveni kulturni
historicar i konzervator Sefik Beslagi¢.! Ni-
$ani iz tog vremena radeni su pod jakim utje-
cajem klesarske tradicije ste¢aka; odlikuju se
masivno$éu i ve¢im dimenzijama, kao i re-
ljefnim motivima, nalik onima na ste¢cima.?

Mezarja i pojedina¢ne mezarove sa ova-
kvim ni$anima narodna predaja obi¢no na-
ziva $ehitskim ili svatovskim grebljima, ve-
zujudi ih za pale vojnike iz vremena Fetha
ili nekih bitaka u proslosti, odnosno za po-

ginule svatove, stradale u razli¢itim okol-
nostima. I uz lokalitet Svatovskog greblja u
Donjoj Lohinji vezuju se pripovijesti kakve
su uobicajene i za druga “svatovska greblja’
na gra¢anickom podruéju (na Hurijama kod
Gracanice, u Fazlijama - Babici, te na Blaga-
lidtu iznad Gornje Orahovice), kao i uopée u
Bosni. Iako veoma zanimljive s kulturno-an-
tropoloskog i folkloristickog motrista, te pre-
daje nisu neka pouzdana podloga za samo
datiranje mezara. Forma nisana i ukrasi na
njima su, medutim, pouzdaniji oslonac.

Ornamentalni motiv diska tipi¢an je za
najstariji period u razvoju niSana, jer je go-
tovo nepoznat na spomenicima iz kasnijeg
razdoblja. Ovakvi ornamentalni motivi se
u strucnoj literaturi najces¢e tumace kao
simbol sunca.’ No, moguce je zapravo da
predstavljaju i prikaz tipi¢nog osmanskog
okruglog Stita (tzv. kalkan) - tim viSe jer se
Cesto susrece u kompoziciji sa hladnim oruz-
jem. Motiv diska nalazimo na jo$ nekim sta-
rijim niSanima u $iroj okolini Gracanice. U
Berkovici, u centru sela, na neobi¢nom bre-
zuljku, koji neodoljivo podsjeca na prahisto-
rijske tumule - dva su stara $ehitska mezara,
sa masivnim i monumentalnim niSanima ar-
hai¢nog izgleda. Ve¢i od ni$ana (visine preko
2 metra) ukrasen je reljefnim prikazima sa-
blje i diska. Oba ni$ana se smatraju “Sehit-
skim’, a lokalitet je kultno mjesto.* Osamljeni
nisan sa istovjetnim ukrasom evidentiran je i
u Spionici (u neposrednoj blizini Zeljeznicke
pruge Brc¢ko - Banovidi), kao i na jo$ nekim
starim ni$anima na Sirem prostoru sjeveroi-
stocne Bosne.

Donja Lohinja je selo srednjovjekovne sta-
rosti: Osmanlije ga zati¢u po dolasku na ove
prostore. Selo se spominje u vi§e sacuvanih

1 Sefik Beslagi¢, Nisani XV i XVI vijeka u Bosni i Hercegovini. Sarajevo: Akademija nauka i umjetnosti BiH,

Djela, XIII, Odjeljenje drustvenih nauka, 30, 1978.
2 Isto, 11.

3 Isto, 59; za motiv na ste¢cima: Sefik Beslagi¢, Stecci: kultura i umjetnost. Sarajevo:Veselin Maslesa, 1982., 171-
172; up. Isti, Leksikon stecaka, Sarajevo: Svjetlost, 2004., 89.

4 Na brezuljku je nedavno sagradano turbe za ostavljanje sadake, te ozidano stepeniste do ulaza u isto. Izgradnja
ove savremene gradevine je znatno narusila i oskrnavila izgled lokaliteta.

popisnih deftera iz tog vremena. Proces isla-
mizacije je ovdje bio intenzivniji u odnosu na
neka druga sela u $irem susjedstvu: godine
1548. Donja Lohinja je brojala 16 musliman-
skih kuda sa 4 bastine, te 1 nemuslimansku
kudu sa 2 bastine.® Godine 1604., pak, u selu
je bilo 7 muslimanskih kuca sa isto toliko
bastina.® Smanjenje stanovnika je vjerovatno
bilo posljedica gravitacionog utjecaja su-
sjedne Gracanice, koja je tokom druge polo-
vice XVL. stoljeca izrastala u jedno od najve-
¢ih gradskih naselja sjeveroisto¢ne Bosne.”
Mezar o kome govorimo vjerovatno je
materijalno svjedo¢anstvo iz spomenutog
razdoblja.® Ovakve mezare, koji su gotovo
uvijek kultna mjesta, historijski bismo mo-
gli vezati za pripadnike vojnicke klase iz ra-
noga osmanskog doba, ta¢nije XVI. i XVIL
stolje¢a. U mnogo ¢emu oni podsjecaju na

srednjovjekovne stecke, podizane na grobo-
vima bosanskih vitezova. U kulturoloskom
smislu, oni su materijalni odraz kulture koja
se u Bosni oblikovala poc¢etkom osmanske
uprave, prozimanjem domaceg naslijeda sa
kulturnim elementima Osmanlija.’

SUMMARY
An old grave in Donja Lohinja

This article discusses the old Muslim graveyard in
“Svatovsko greblje” which is located in Donja Lo-
hinja. The grave is marked by stone gravestones,
which can be dated to the early Ottoman period,
probably the first decade of islamization, by their
archaic ornaments and massive form.

Keywords: Donja Lohinja, Svatovsko greblje,
old grave, XVI

gravestones, ornaments,

century.

5 Adem Handzi¢, Tvrdava i naselje Sokol u prvim turskim defterima (iz 1528. i 1548. godine). Gracanicki glasnik,

VI/11, 2001., 74.

6  Aladin Husi¢, Gradanica i Soko u opSirnom popisu Zvornickog sandZaka iz 1604. Godine. Gracanicki glasnik,

X/20, 2005., 108-109.

7  Konac osmanske vlasti Donja Lohinja je docekala sa 17 kuca (koliko je imala i 330 godina ranije), te 98 sta-

novnika (Statistika miesta i pu¢anstva Bosne i Hercegovine, Sluzbeno izdanje, Sarajevo, Carska i kraljevska vladina
tiskara, 1879., 87).

8 Donja Lohinja je, prema defterima iz 1533. i 1548. godine, bila dio timara (nadarbina) posadnika tvrdave
Soko. Timari nisu bili feudalni posjedi u pravom smislu rije¢i, ve¢ nadarbine koje su znacile pravo ubiranja poreza
i zemlji$nih pristojbi na jednom odredenom podrudju, u pojedinim selima; stanovnici popisani u tim defterima
bili su zemljoradnicko stanovni$tvo koje je placalo poreze, dok su pripadnici vojni¢kog i ¢inovnickog sloja toga bili
oslobodeni. Mogude je da je u tom vremenu u Lohinji bilo jo§ kuca i stanovnika koji su pripadali vojsci, ali nisu
upisani u deftere jer nisu bili poreski obveznici.

9  Ti kulturni utjecaji su bili obostrani: smatra se da se pod utjecajima kulture ni$ana razvila i specifi¢na forma
uspravnih stecaka (stubova i stela), potkraj razdoblja u kome su stecci podizani. Takoder, kada je o najstarijim
niSanima rije¢, ustanovljeno je da su oni podizani i nad kri¢anskim grobovima (o tome: S. Beglagi¢, isto, 13).

